ԱՄՓՈՓԱԹԵՐԹ
«ԲՆԱԿՉՈՒԹՅԱՆ ԲԺՇԿԱԿԱՆ ՕԳՆՈՒԹՅԱՆ ԵՎ ՍՊԱՍԱՐԿՄԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ՕՐԵՆՔԻ ՆԱԽԱԳԾԻ

	1. Կրթության, գիտության, մշակույթի և սպորտի նախարարություն

	2024-11-29

	
	01/18.2/37266-2024

	Դիտողություններ և առաջարկություններ չկան:

	

	2. Առողջապահական և աշխատանքի տեսչական մարմին 


	2024-11-28

	
	01/26190-2024

	Դիտողություններ և առաջարկություններ չկան:

	

	3. Պաշտպանության նախարարություն

	2024-12-05

	
	ՊՆ/01/13127-2024

	Դիտողություններ և առաջարկություններ չկան:

	

	4. Ազգային անվտանգության ծառայություն

	2024-12-06

	
	11/1660

	Դիտողություններ և առաջարկություններ չկան:
	

	          5. Էկոնոմիկայի նախարարություն

	2024-12-12

	
	01/25471-2024

	Դիտողություններ և առաջարկություններ չկան:
	

	6. Ներքին գործերի նախարարություն

	2024-11-29

	
	43/6/222559-24

	Դիտողություններ և առաջարկություններ չկան:

	

	7. Տարածքային կառավարման և ենթակառուցվածքների նախարարություն

	2024-12-06

	
	ԴԽ/15.2/39655-2024

	  Առաջարկում եմ «հեմոգլոբինի որոշումը Սալիի հեմոմետրով» ներառել ընտանեկան բժշկի գործառույթների մեջ, որը չի նախատեսի լիցենզավորում:

	Չի ընդունվել.
Առաջարկվող իրավակարգավորումը դուրս է սույն նախագծի կարգավորման առարկայի շրջանակներից։

	             8. Ֆինանսների նախարարություն
	2024-12-11

	
	01/34/25768-2024

	Նախագծով «Բնակչության բժշկական օգնության և սպասարկման մասին» ՀՀ օրենքի 6-րդ հոդվածում կատարվում է լրացում՝ սահմանելով, որ լաբորատոր գործունեություն իրականացնող  կազմակերպությունների ռեեստրի ձևավորման և վարման կարգը սահմանում է ՀՀ կառավարությունը:
Այս կապակցությամբ, հարկ է նշել, որ «Նորմատիվ իրավական ակտերի մասին» օրենքի 13-րդ հոդվածի 5-րդ մասի համաձայն՝ եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են նաև`
1) օրենսդրական ակտի այն մասերը, որոնք գործելու են ենթաօրենսդրական նորմատիվ իրավական ակտն ուժի մեջ մտնելու պահից.
2) ենթաօրենսդրական նորմատիվ իրավական ակտի ընդունման նախատեսվող ժամկետը:
Ելնելով վերոգրյալից՝ առաջարկում ենք Նախագծի անցումային դրույթներում նախատեսել Նախագծով սահմանված ՀՀ կառավարության կողմից ընդունվող ենթաօրենսդրական նորմատիվ իրավական ակտի ընդունման նախատեսվող ժամկետը:
Միաժամանակ առաջարկում ենք գնահատել և հիմնավորման մեջ բացահայտել` արդյոք ռեեստրի ձևավորումը և վարումը չի պահանջի ՀՀ պետական բյուջեից լրացուցիչ ֆինանսական միջոցներ:

	Ընդունվել է. 
Նախագիծը խմբագրվել է։

	9. Արդարադատության նախարարություն
	2024-12-11

	
	№ /10.1.3/5018-2024

	1.Նախագծի 1-ին հոդվածի մասերի համարակալումներն առաջարկվում է վերանայել՝ նկատի ունենալով, որ վերջիններս չեն համապատասխանում «Նորմատիվ իրավական ակտերի մասին» օրենքի պահանջներին, մասնավորապես՝ հիշյալ օրենքի 14-րդ հոդվածի   3-րդ մասի դրույթների համաձայն՝ օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի, իսկ նույն հոդվածի 7-րդ մասի համաձայն՝ օրենսդրական ակտի հոդվածները, մասերը և կետերը համարակալվում են արաբական թվանշաններով: Հոդվածում ենթակետերը համարակալվում են հայերենի այբուբենի փոքրատառերով: Հոդվածների և մասերի համարները տեքստից բաժանվում են միջակետերով, իսկ հոդվածների կետերի համարները` փակագծերով:
2.Նախագծի 2-րդ հոդվածում առաջարկվում է վերանայել օրենքի ուժի մեջ մտնելու ժամկետին վերաբերող կարգավորումը, մասնավորապես՝ նախատեսել օրենքի ուժի մեջ մտնելու մեկամսյա ժամկետ՝ այդպիսով  լաբորատոր գործունեություն իրականացնող կազմակերպությունների համար  սահմանելով այնպիսի ողջամիտ ժամանակահատված, որը վերջիններիս հնարավորություն կտա իրենց  վարքագիծը համապատասխանեցնելու սահմանված պահանջներին: 

	1.Ընդունվել է. 
Նախագիծը խմբագրվել է։















2.Ընդունվել է. 
Նախագիծը խմբագրվել է։

	[bookmark: _Hlk192587575][bookmark: _Hlk192588174]10. Արդարադատության նախարարություն

	2025-01-21

	
	01/27.1/1851-2025

	««Բնակչության բժշկական օգնության և սպասարկման մասին» օրենքում լրացումներ կատարելու մասին» ՀՀ օրենքի նախագծի 1-ին հոդվածի 2-րդ մասի համաձայն՝ լիցենզիայի գործողությունը կասեցվելու դեպքում, խախտման պատճառի վերացում է համարվում որակի կառավարման համակարգի ներդրված լինելու փաստը: Այդ առումով անհրաժեշտ է հստակեցնել, թե ինչ ձևով է հաստատվելու նշված փաստը՝ ինչ փաստաթղթի ներկայացմամբ:

	Ընդունվել է. 
Նախագիծը խմբագրվել է։

	[bookmark: _Hlk192588241][bookmark: _Hlk183613621]11. ՀՀ վարչապետի աշխատակազմի իրավաբանական վարչություն

	2025-03-12

	
	02/11.7/7918-2025

	1. Նախագծի 1-ին հոդվածի 1-ին մասի համաձայն՝ լաբորատոր գործունեություն իրականացնող կազմակերպությունները ներդնում են որակի կառավարման համակարգ, բացառությամբ սույն մասով նախատեսված Կառավարության որոշմամբ սահմանված դեպքերի: Հարկ է նկատել, որ սույն դրույթը խնդրահարույց է իրավական որոշակիության սկզբունքի համատեքստում, մասնավորապես՝ որոշակիացված չեն այն ելակետերը, որոնց շրջանակում Կառավարությունը օրենքով սահմանված ընդհանուր կանոններից կարող է բացառություն նախատեսել:
2. Նախագծի մի շարք դրույթները (օրինակ՝ 1-ին հոդվածի 2-րդ և 3-րդ մասեր) առանձին օրենսդրական կարգավորման ենթարկելը ծանրակշիռ հիմնավորման կարիք ունի, հաշվի առնելով այն հանգամանքը, որ «Բնակչության բժշկական օգնության և սպասարկման մասին» գործող օրենքի 6-րդ հոդվածի 1-ին մասով արդեն իսկ Կառավարությանը վերապահված է որակի կառավարման համակարգը և ներդրման կարգը սահմանելու իրավասությունը:

	1. Ընդունվել է.
Նախագծի 1-ին հոդվածի 1-ին կետում որոշակիացված են այն ելակետերը, որոնց շրջանակում Կառավարությունը օրենքով սահմանված ընդհանուր կանոններից կարող է բացառություն նախատեսել։





2. Ընդունվել է.
1)Նախագծի 1-ին հոդվածի 2-րդ կետից հանվել է «Որակի կառավարման համակարգի ներդրման համապատասխանության գնահատման դիմումը լիազոր մարմնի կողմից մերժվում է սույն մասով նախատեսված Կառավարության որոշմամբ սահմանված դեպքերում» ձևակերպումը։
 Միաժամանակ համաձայն լինելով  ՀՀ վարչապետի աշխատակազմի տեսչական մարմինների աշխատանքների համակարգման գրասենյակի կողմից ներկայացված դիտարկման հետ՝ համաձայն որի Սահմանադրության 6-րդ հոդվածի ուժով պետական մարմիններն իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով, իսկ «Բնակչության բժշկական օգնության և սպասարկման մասին» օրենքով լիազոր մարմնին վերապահված չէ որակի կառավարման համակարգի համապատասխանության գնահատման լիազորություն, որը միայն ամրագրված է Կառավարության 2021 թվականի սեպտեմբերի 2-ի N 1413-Ն որոշմամբ, Սահմանադրության 6-րդ հոդվածի 1-ին մասի պահանջի ապահովման և օրենդրության ներդաշնակեցման նպատակով նախագծի 1-ին հոդվածի 2-րդ կետը ամբողջությամբ խմբագրվել է` լիազոր մարմնին օրենքով վերապահելով որակի կառավարման համակարգի ներդրման համապատասխանության գնահատում իրականացնելու լիազորություն։
2) Նախագծի հիմնավորումը լրամշակվել է։ 

	[bookmark: _Hlk194052585]12. ՀՀ վարչապետի աշխատակազմի տեսչական մարմինների աշխատանքների համակարգման
գրասենյակ
	2025-03-12

	Քննության առնելով «Բնակչության բժշկական օգնության և սպասարկման մասին» օրենքում լրացումներ կատարելու մասին» օրենքի նախագիծը (այսուհետ՝ Նախագիծ)՝ հայտնում եմ հետևյալը.
1․ Նախագծի 1-ին հոդվածով առաջարկվող լրացումների համատեքստում «Բնակչության բժշկական օգնության և սպասարկման մասին» օրենքի (այսուհետ՝ Օրենք) 6-րդ հոդվածի 1-ին մասը կշարադրվի հետևյալ խմբագրությամբ՝ 
[bookmark: _Hlk181700474][bookmark: _Hlk181693486]«1. Լաբորատոր գործունեություն իրականացնող կազմակերպությունները ներդնում են որակի կառավարման համակարգ, բացառությամբ սույն մասով նախատեսված Կառավարության որոշմամբ սահմանված դեպքերի: Որակի կառավարման համակարգը և ներդրման կարգը սահմանում է Կառավարությունը: Որակի կառավարման համակարգի ներդրման համապատասխանության գնահատման դիմումը լիազոր մարմնի կողմից մերժվում է սույն մասով նախատեսված Կառավարության որոշմամբ սահմանված դեպքերում։ Սույն մասով նախատեսված Կառավարության որոշմամբ սահմանված ժամկետում և կարգով  լաբորատոր գործունեություն իրականացնող կազմակերպությունների կողմից ներկայացված որակի կառավարման համակարգի ներդրման համապատասխանության գնահատման դիմումը լիազոր մարմնի կողմից մերժելու կամ որակի կառավարման համակարգի ներդրման համապատասխանության գնահատման դիմումը  լիազոր մարմնին չներկայացնելու դեպքերում լաբորատոր-ախտորոշիչ տեսակով բժշկական օգնության և սպասարկման լիցենզիան լիցենզավորող մարմնի կողմից կասեցվում է։ Սույն մասով նախատեսված հիմքերով լիցենզիայի գործողությունը կասեցվելու դեպքում, խախտման պատճառը համարվում է վերացված որակի կառավարման համակարգի ներդրման համապատասխանության գնահատման դիմումը լիազոր մարմնի կողմից բավարարելու դեպքում։» 
Հարկ եմ համարում նշել, որ Սահմանադրության 6-րդ հոդվածի ուժով պետական մարմիններն իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով: Մինչդեռ, Օրենքով չկա պահանջ առ այն, որ լաբորատոր գործունեություն իրականացնող կազմակերպություններում ներդրված որակի կառավարման համակարգը ենթակա է համապատասխանության գնահատման, իսկ լիազոր մարմնին էլ վերապահված չէ որակի կառավարման համակարգի համապատասխանության գնահատման լիազորություն:
2. Հաջորդիվ՝ խնդրահարույց է նաև Նախագծի 1-ին հոդվածի 3-րդ մասով առաջարկվող լրացումն առ այն, որ որակի կառավարման համակարգի ներդրման համապատասխանության գնահատման դիմումը լիազոր մարմնին չներկայացնելու դեպքերում լաբորատոր-ախտորոշիչ տեսակով բժշկական օգնության և սպասարկման լիցենզիան լիցենզավորող մարմնի կողմից կասեցվում է: Վերորգրյալը պայմանավորված է այն հանգամանքով, որ օրենսդրությամբ որակի կառավարման համակարգի ներդրման համապատասխանության գնահատման համար դիմում ներկայացնելու պարտավորություն, այդ թվում նաև՝ ժամանակային սահմանափակում նախատեսված չէ: Հետևաբար՝ որակի կառավարման համակարգի ներդրման համապատասխանության գնահատման համար դիմում ներկայացնելու ժամկետի բացակայության պարագայում հնարավոր չէ կասեցնել լիզենզիայի գործողությունը:
Առաջարկության համատեքստում խնդրում եմ նկատի ունենալ նաև այն հանգամանքը, որ որակի կառավարման համակարգի ներդնումը կարող է պատվիրակվել այլ կազմակերպությանը, որի համար գործող օրենսդրությամբ որևէ պահանջ սահմանված չէ։ Նման պայմաններում այլ կազմակերպության կողմից ներդրված որակի կառավարման համակարգի՝ օրենսդրությանն անհամապատասխանության դեպքում միայն լաբորատորիայի համար բացասական իրավական հետևանքի սահմանումը, այն է՝ լիցենզիան կասեցնելը, թվում է խնդրահարույց:
3. Բաց այդ, Նախագծի իրավակարգավորումներից բխում է, որ  լաբորատոր գործունեություն իրականացնող կազմակերպությունները պարտավոր են ներդնել որակի կառավարման համակարգ, բացառությամբ սույն մասով նախատեսված Կառավարության որոշմամբ սահմանված դեպքերի: Վերոգրյալի համատեքստում հարկ եմ համարում նշել, որ Օրենքի 6-րդ հոդվածի 1-ին մասը լիազորում է  Կառավարությունը սահմանել՝  ինչ է որակի կառավարման համակարգը և դրա ներդրման կարգը, հետևաբար՝ որակի կառավարման համակարգ ներդնելու բացառությունները, ինչպես նաև որակի կառավարման համակարգի ներդրման համապատասխանության գնահատման հետ կապված հարաբերությունները, այդ թվում նաև՝ կապված  ժամկետների, մերժման հիմքերի, դիմումը բավարարելու կամ չբավարարելու հետ կապված հարաբերությունները վերոգրյալ կարգի կարգավորման առարկա չեն: Ուստի՝ առաջարկում եմ, Նախագծով լիազորել Կառավարությանը սահմանել որակի կառավարման համակարգի ներդրման համապատասխանության գնահատման կարգը, որով կկարգավորվեն որակի կառավարման համակարգի ներդրման համապատասխանության գնահատման ընթացակարգային իրավահարաբերությունները:

	1.Ընդունվել է մասնակի.

Նախագծի 1-ին հոդվածի 2-րդ կետը լրամշակվել է, որով լիազոր մարմնին վերապահվել է լիազորություն իրականացնելու որակի կառավարման համակարգի ներդրման համապատասխանության գնահատում` կառավարության որոշմամբ սահմանված կարգով:
Ինչ վերաբերվում է այն դիտարկմանը, որ  Օրենքով պահանջ չկա առ այն, որ լաբորատոր գործունեություն իրականացնող կազմակերպություններում ներդրված որակի կառավարման համակարգը ենթակա է համապատասխանության գնահատման, ապա հարկ է նշել, որ օրենքով լաբորատոր գործունեություն իրականացնող կազմակերպությունների համար կա պահանջ ներդնելու որակի կառավարման համակարգ, իսկ Կառավարությանն էլ վերապահվել է լիազորություն սահմանելու որակի կառավարման համակարգը և ներդրման կարգը: 
Նշված լիազորության շրջանակներում Կառավարության 2021 թվականի սեպտեմբերի 2-ի N 1413-Ն որոշման հավելվածի 4-րդ գլխում (որակի կառավարման համակարգի ներդրման գործընթացը) արդեն իսկ սահմանված է որակի կառավարման համակարգի ներդրման գործընթացը, որի կարգավորման առարկան է հանդիսանում  լաբորատոր գործունեություն իրականացնող կազմակերպությունների կողմից որակի կառավարման համակարգի ներդրման համապատասխանությունը գնահատելու համար լիազոր մարմնին դիմում ներկայացնելու և դիմումի հիման վրա համապատասխանության գնահատում իրականացնելու հետ կապված հարաբերությունները: 




















2.Ընդունվել է.
Նախագծի 1-ին հոդվածի 3-րդ կետը խմբագրվել է հետևյալ կերպ՝ «Սույն մասով նախատեսված Կառավարության որոշմամբ սահմանված ժամկետում և կարգով  լաբորատոր գործունեություն իրականացնող կազմակերպությունում որակի կառավարման համակարգ ներդրված չլինելու դեպքում կազմակերպության լաբորատոր-ախտորոշիչ տեսակով բժշկական օգնության և սպասարկման լիցենզիան լիցենզավորող մարմնի կողմից կասեցվում է։»։
























3. Չի ընդունվել. 
«Բնակչությանը բժշկական օգնության և սպասարկման մասին» ՀՀ օրենքի 6-րդ հոդվածի 1-ին մասով Կառավարության վերապահվել է լիազորություն սահմանելու որակի կառավարման համակարգը և ներդրման կարգը, այսինքն, թե ինչ է իրենից ներկայացնում որակի կառավարման համակարգը, ինչ պահանջներ են սահմանվում համակարգին և թե  ինչ կարգով պետք է ներդրվի որակի կառավարման համակարգ: Նշված լիազորության շրջանակներում Կառավարության 2021 թվականի սեպտեմբերի 2-ի N 1413-Ն որոշմամբ արդեն իսկ մանրամասն նկարագրվել է որակի կառավարման համակարգի ներդրման գործընթացը, որի բաղկացուցիչ մասն են կազմում ինչպես լաբորատոր գործունեություն իրականացնող կազմակերպությունների կողմից որակի կառավարման համակարգի ներդրման համապատասխանությունը գնահատելու համար լիազոր մարմնին դիմում ներկայացնելու, որակի կառավարման համակարգի ներդրման համապատասխանությունը գնահատելու նպատակով լիազոր մարմնի կողմից աշխատանքային խումբ ստեղծելու,  վերջինիս կողմից որակի կառավարման համակարգի ներդրման համապատասխանությունը գնահատելու վերաբերյալ ուսումնասիրություն իրականացնելու և եզրակացություն տրամադրելու, ինչպես նաև Լիազոր մարմնի կողմից բժշկական կազմակերպության կողմից ներկայացված որակի կառավարման համակարգի ներդրման համապատասխանության դիմումը բավարարելու կամ մերժելու  հետ կապված ընթացակարգային հարաբերությունները: 
Ելնելով վերը նշվածից, բացակայում է անհրաժեշտությունը նախագծով նախատեսելու կարգավորում Կառավարությանը որակի կառավարման համակարգի ներդրման համապատասխանության գնահատման կարգը սահմանելու լիազորություն վերապահելու տեսանկյունից:

	13. Սոցիալական նախարարական կոմիտե

	Որոշվեց՝ տալ բացասական դիրքորոշում՝ առաջարկելով առողջապահության նախարարությանը փոխվարչապետ Մհեր Գրիգորյանի դիտարկումների հաշվառմամբ նախագիծը ևս մեկ անգամ համաձայնեցնել արդարադատության նախարարության, ինչպես նաև վարչապետի աշխատակազմի հետ, և վերջնական տարբերակը ներկայացնել վարչապետի աշխատակազմ՝ սոցիալական նախարարական կոմիտեի նիստում քննարկելու նպատակով՝ մեկ անգամ ևս քննարկելով օրենքի ուժի մեջ մտնելու ժամկետները:
	Ընդունվել է. 

